BAT, BI, HIRU ETA EUSKAL ATSOTITZAK

1. FUNTZIONAMENDUA

T.V.E.n hainbeste fama lortu duen «Un, dos, tres» programa hartu dugu oinarritzat joko
hau antolatzerakoan. Era honetan, joko hau txapelketa edo antzeko zerbait bihurtuko da.
Lehiaketak bi zati izango ditu:

a) Galderen zatia.
b) Oparien edo Atsotitzen zatia.

a) Galderen zatia

Irakaslearen lana izango da zati hau aurrera eramateko galderak aurrez gertatzea. Hiru
mota ezberdinetako galderak beharko ditugu: errazak, tartekoak eta zailak.

Zati hau antolatzeko aurkezle egokia aukeratu beharko dugu: saltsa haundiko ikaslea.
Irakasleak berak ere egin dezake lan hau.

Pertsonaia «gaiztoak» edo «zuhurrak» ere komenigarriak dira jokoa ondo girotzeko. Era
berean, pertsona hauek epaileak eta denbora-jartzaileak ere izan daitezke. Lan honetarako
ere komenigarri litzaizkiguke ikasle biziak. Irakaslea bera ere izan daiteke, eta hobe bertsotan
aritua balitz.

Beste ikasle guztiek bikoteetan banaturik parte hartuko dute txapelketan. Neska batek
eta mutil batek osatuko dute bikote bakoitza. Eta honela jokatuko da:

© Aurkezleak parte hartzaileei hainbat galdera ausart eta umoretsu jaurtikiko dizkie eza-
gutzeko aitzakiaz.

° Aurkezleak galderak egingo dizkie parte hartzaileei, lehenik errazak talde guztiei, gero
tartekoak eta bukatzeko zailenak. (Galdera bakoitzari 30 segunduko epea emango dio-
gu).

© Guzti hau egin ondoren, eta norbaitek idazkari-lana egiten duelarik, honelako taula
bat osatuko dugu arbelean:

A taldea B taldea D taldea
ERRAZAK T7x1=7 8§x1=38 6x1=6
TARTEKOAK 4x2=38 8x2=16 10x2=20
.ZAILAK 5x5=25 7x5=35 3.><5=15
GUZTIRA 40 puntu 59 puntu 41puntu

Oharrak:

° 1,2 eta 5 izan dira, galderen zailtasuna kontuan hartuz erabili ditugun koefizienteak.

° A taldeak 7 galdera erraz, 4 tarteko eta 5 sail asmatu ditu eta guztira 40 puntu lortu. B eta D taldeen puntuaketa
ere berdin egina dago. 3

© Honela, lehen zatia amaitzerakoan, taldeak nolabait ordenaturik agertuko zaizkigu: 1. B taldea, 2. D taldea eta
3. A taldea. Ordena honetan pasako dira taldeak opariak aukeratzerakoan.

b) Oparien zatia

Jokoa hasi aurretik, gela apaindua beharko genuke, hainbat txartel gelako hormetan ese-
kiz, txartel bakoitzean atsotitz bat agertzen delarik. Bestalde, opariak armario edo kutxa
batean izkutuan egongo dira.

Txartel bakoitzak aurrekaldetik atsotitza eramango du eta atzekaldetik oparia zein den
adieraziko. Oparia zein den jakin aurretik, idazki labur bat agertuko da, bi zatitan agertuko
ere. Lehenbiziko zatia irakurtzean geldiune bat egitea komenigarri da, parte hartzaileek beren
erabakia hobeto pentsa dezaten.

Galderen zatian irabazle gertatutako taldea izango da oraingo zati honetan lehenik parte
hartuko duena, gero bigarrena, eta horrela talde guztiak pasatu arte.

Aurkezleak bi edo hiru opariren arteko aukera eskainiko dio lehen taldeari. Bat aukeratu
ondoren, besteen lehen zatia irakurriko dio eta, azkenik, berak aukeratutakoarena ere bai.
Momentu horretan taldeak azken aukera egin beharko du eta oparia jasotzeko aukera ere
izango du.

Bigarren taldeari beste taldeari irakurritakoaz gain beste opariren bat ere eskainiko zaio,
eta horrela banan-banan talde guztiak pasatuko dira. :

Opariak banatzeko asmatu dugun sistema hauxe izan da, baina pentsatzen dugu beste
hainbat ere asma daitekeela, hau bezain aproposa edo aproposagoa.

Ohartuko zaretenez, oparien artean kalimotxoa eta pastak ipini ditugu. Aurkezlearen
eskuetan gelditzen da opari hauek hasieran eskaintzea. Horrela, banaketa honen ondoren
giroa asko hobe daiteke. :

2. HELBURUAK

Joko hau bi ordutako saio atsegin eta ezberdin bat ospatzeko antolatuta dago. Gure gal-
derak kultura orokorreko adibideak besterik ez dira; edozein galdera mota presta daiteke.
Atsotitzen erabilpena guztiz interesgarria dirudigu ulermena lantzeko. Gure ustez, joko hau bi
gela batu ondoren ere ospa daiteke eta baliagarria izan daiteke ikasleen arteko giro ona lortze-
ko. :

3. MAILA

Galderak maila guztietarako izan daitezke\baliagarriak; baina bigarren zatiko atsotitzak,
ulermen aldetik dituzten zailtasunak direla eta, ez dira behe mailetarako oso egokiak; horre-
gatik pentsatzen dugu joko hau baliotsua izango dela 4, 5, 6, 7 eta 8. urratsetarako eta alfabe-
tatze mailetarako.

4. MATERIALA

Eranskinean datozen galderak eta atsotitzak izan dira gure kasuan erabilitakoak, baina
beste hainbat ere asma daitezke.

Opariak gure kasuan hauek izan dira:

— Kotxea (plastikozkoa, noski).

— Bonboiak.

— Bi klip, hiru grapa eta pintza bat.
— Bi botila kalimotxo.

— Orratza.

— Platanoak.

— Txalupa (paperezkoa edo plastikozkoa).
— Kalabaza.

— Pastak.

— Euskarazko ariketak.

— Apartamendua (paperezkoa).

— Pospoloak eta baso bat ur.

— Lorea (benetazkoa).

— Azenarioa.

GALDERAK

Errazak

— Esaizkiguzu sukaldean egon ohi diren gauzak. Adibidez: mahaia.

— Esaizkiguzu egongela arruntetan egoten diren gauzak. Adibidez: besaulkia.

— Esaizkiguzue animalien izenak. Adibidez: katua.

— Esaitzazue pertsona bati erants diezaizkiokegun adjektibo onak. Adibidez: azkarra.
— Esaitzazue Euskal Herriko mendien izenak. Adibidez: Aizkorri.

— Esaizkiguzue Bizkaiko herrien izenak. Adibidez: Elorrio.

Tartekoak

— Esaitzazue Nafarroako herrien izenak. Adibidez: Igantzi.

— Esaitzazue pertsona bati erants diezaizkiokegun adjektibo txarrak. Adibidez: leloa.
— Esaitzazue euskal aditzaren formak «a» letrarik ez dutenak: Adibidez: zuen.

— Esaitzazue euskal aditzaren formak «u» letrarik ez dutenak. Adibidez: zait.

— Esaitzazue Euskal Herriko ibaien izenak. Adibidez: Lea.

— Esaizkiguzue gogoan dituzuen euskal adberbio guztiak. Adibidez: ongi.

Zailak

— Esaizkiguzue Iparraldeko herrien izenak. Adibidez: Bidarrai.

— Esaizkiguzue Arabako herrien izenak. Adibidez: Aramaio.

— Esaizkiguzue euskal «intentsiborren bat erantsi ondoren sortzen diren euskal hitzak.
Adibidez: geuk.

— Esaitzazue maitemindutakoen artean esaten diren adjektiboak. Adibidez: potxola.

— Esaitzazue senidetasuna adierazten duten euskal izenak. Adibidez: suhia.

— Esaitzazue Oria arroko herriak. Adibidez: Zegama.

.Oharrak:

Ohartuko zinetenez, joko hau sei bikoterentzat asmatuta dago, baina zenbaki hori erraz alda daiteke galderen

kopurua aldatuz.

Nahiz eta hemen galderen zerrenda agertu, komenigarri izango litzaiguke galdera bakoitza kartulinazko txar-

teltxo batean ipintzea.

6. ERANSKINA: ATSOTITZAK ETA OPARIAK

«Nori berea, hori da legea»

Hau da, inork ezin duela beretzat da-
goen guztia hartu, besteekin banatu
behar duela alegia.

Beraz, zuei dagokizuen oparia hemen
gauden guztion artean banatu behar du-
zue, bakoitzari dagokiona eskainiz,
(Zuen erregalia hauxe da: PASTAK)*

«Dagoenean <bon-bon>, ez dagoenean
«©gon»

Atsotitzak dioen bezalaxe, zerbait da-
goenean «bon-bon».

Bainan berak dioen bezala ere, ez da-
goenean «egon».
(EZ DAGO OPARIRIK)

«Bataren gaitza, bestearen ona»
Hemen bi gauza daude, bata ona eta
bestea txarra.

Eta bati opari ona dagokio eta besteari
txarra; zuek konpondu nori ona eta nori
txarra dagokion erabakitzeko.

(Ona: APARTAMENDUA —plastikoz-
koa—)

(Txarra: EUSKARAZKO ARIKETAK)

«Eroriz-eroriz ikasten da oinez»

Jauzi egin zarete, hemen ez dago opari-
rik, baina...

Ondo aukeratzen ikas dezazuen, beste
aukeraketa bat egiteko posibilitatea es-
kaintzen dizuegu.

(BESTE AUKERAKETA BAT)

«Pozetan ibili eta hutsean itzuli»

Pasaiako kaitik abiatuz, Canarias uhar-
tetaraino iritsi eta handik Haiti ingurual-
dera joan zaitezkete.

Tokatu zaizuen txalupa eder honetan.
(TXALUPA —plastikozkoa—)

«Mihi luzeak eskuak labur»

Zuek oso mihi luzeak zarete, baina ez
euskaraz, erdaraz baizik.

Horregatik, nik kasu honetan eskuak
laburrak izango ditut zuekin eta bakar--
bakarrik hauxe emango dizuet.

(KALABAZA)

«Emakumeen indarra, negarra»

Matxisten iritziz, baina matxistek ez
dute beti gezurra esaten, emakumeek sa-
rritan erabiltzen duten «indar-tresna» ne-
garra izaten omen da.

Baina askotan, bai emakumeek eta gi-
zonek, ez dugu erabiltzen negarra tresna
bezala, es presio bezala baizik. Adibidez,
benetako opari bat eskaintzen digute-
nean.

(BI LORE benetazkoak)

«San Lorentzok esku batean ura eta bes-
tean sua»

Inoiz ez baduzue San Lorentzo-ren iru-
dia ikusi, hemen izango duzue ikusteko
aukera.

(Ztik ipini eta esku batean baso bat ur
eta bestean pospolo piztua ipiniko dizkie
aurkezleak parte hartzaileei).

(BIBASO UR ETA BI POSPOLO)

Erregalien berri fitxaren atzekaldean ematen da, nahiz eta hemen aurrekaldean (parentesi tartean) joan.

«Diruak aldapak zelaitzen ditu»

Zuek diru pila irabaziko duzue, baina
horren aurretik froga edo aldapa txiki bat
gainditu beharrean aurkituko zarete.

Batak aulkiari ondo eusten dion bitar-
tean, besteak aulkiaren errespaldoaren
gainean iraun beharko du hiru segunduz.
Eta alderantziz.

(DIRUA. Beste guztiei zirko hau ikusi
ondoren, dirua eskatuko zaie, eta gutxie-
nez duro bana eman beharko dute)

«Kupel txarretik ardo on gutxi»
Ardo hau kupel txarrean egon da.

Horregatik, «Yanki» kutsua hartu du,
Coca Cola-rekin nahasturik.

(BI BOTILA KALIMOTXO)

«Otsoa non aipa, han gerta»

Otsoa animalia arriskutsua denez, zuek
ere gau honetan arriskutsuak izateko au-
kera izango duzue...

Hemen opari bezala ematen zaizuena
ondo erabiltzen baduzue.

(ORRATZA)

«OKker batek gauza oker franko»
Okerrean jauzi zarete oraingo honetan.

Horregatik, zuei dagokizuen oparia ere
gauza okerrek osatuko dute.

(BI PLATANO)

«Ez dago arrosarik arantzarik gabe

Dudarik gabe zuen oparia oso bikaina
da, baina irabazteko, atsotitzak dioen be-
zala, arantza edo oztopo bat gainditu
behar duzue.

Minutu batez eta beste guztiok isilik
gaudela, biok abesten aritu beharko du-
zue, euskal abestiren bat, jakina.

(KOTXEA —plastikozkoa—)

«Abadeen lapikoa, txikia baina gozoa»
Abadeek ez omen dituzte lapikoko
haundiak jaten, txikiak eta gozoak baizik.
Horregatik zuei dagokizuen oparia ere
txikia eta gozoa izango da.
(BONBOIAK)

«Gure pozak putzura, amets zoroen mun-
dura»

Zuen ilusioak, denak behintzat, ez dira
amets zoroen mundura joan, oraingo ho-
netan...

Hurrengoan ilusioak eror ez daitezen,
ondo eusteko hemen dauzkazue tresna
egokiak.

(2 KLIP, 3 GRAPA ETA PINTZA BAT)

«Arrain handiak txikiak jaten ditu»
Zuek kasu honetan arrain handiak za-
rete eta beste guztiak txikiagoak.

Beraz, orain arte azaldu diren sarieta-
koren bat gustoko baduzue, duenari ken-
du, Eta kitto!

(EDOZEIN OPARI)

Oharrak:

Komenigarria litzateke atsotitz bakoitza eta dagokion oparia kartulinazko txartel handi batean gelako horma
batean zintzilik ipintzea; oparia atzekaldetik gelditzen delarik, noski.

Atsotitzak ez balira ikusteko moduan geldituko, komenigarri litzateke atsotitzen zerrendak bikoteen artean

banatzea, hobeto aukera dezaten.

Iiaki Artola

